
 
 
 

 
 

 
 3تر 1 له : د پاڼو شمیره

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۸/۰۵/۲۰۲۵         علامه رشاد بابا  سنیمی: مرحوم اکادکوالیل
 ۲۰۲۵بیا ټایپ کول: رحمت آریا، 

 

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( مه برخهلس)
 

د ځینو تنگ   –د مخدوم قلي فراقي د قوشوق منظومه پښـتو ترجمه ما )رشاد( کړېده، هغه وخت چې ما دا ترجمه کوله 10

چشمیو له امله چا ما ته د مخدوم قلي اصلي متن رانه کړ، ما دغه ترجمه د مخدوم قلي د قوشوق د روسي ترجمې څخه پیدا  

په یو سلو شپږ اویایم مخ کې لیکلې وه. )د تایپ کؤنکي یادونه : په روسي  раHHbleδцах там куlц цzکړېده چې د 

 حروفو باندې ډېر مطمـئن نه یم. هغه څه چې په اصلي متن کې لیکل سوي دي ما کټ مټ هماغسې ولیکل.( 

 

په کابل ښار کې د شاه شهید په نامه یو زیارت سته! دا زیارت د شهدای صالحین او تپـۀ مرنجان ترمنځ پلِ مستان ته  

( د شاه شهید رحمة الله  1نـېـږدې واقع دئ. کومه سیمه چې دغه زیارت پکښې سته، هغه هم د شاه شهید په نامه یادیږي، ) 

هـ. ق. کال د یاقوت خان خواجه سرا له خوا    ۱۱۸۳علیه د زیارت اوسنۍ ودانۍ د لوی احمد شاه بابا په زمانې کې په  

( ددغې ودانۍ پر تــندي باندې په پارسي ژبه یوه منظومه کتیبه سته! ددې کتیبې د سر بیتونه چې د لوی 2جوړه سوې ده ) 

 ، دا دي : ياحمد شاه بابا په ستاینه کې د

 چو احمد، شاه بر روی زمین شد 

 در اقلیم ظفر مـــسند نــشیــن شد 

 چو یــارا در رکــــاب اشـــــــهب آور

 
مخ( کې »شاه ابو اسحاق ختلاني« لیکلی دی؛ خو په خزینة الاسرار کې او نگارستان    ۶۹( په مزارات شهر کابل )  ه نیک د شاه شهید نوم )    -   1

کشمیر دده نوم »شاه اسحاق« کښلی دی. په نگارستان کشمیر کې دا هم زیاته سوې ده چې دی پس له مرگه په )شاه شهیدان کابلي« مشهور  
 جه بزرگ« ښوولی سوی دئ، او دا یې هم زیاته کړېده چې پس له مرگه په شهید مشهور سو.  سو، په خزینة الاسرار کې دده لقب »خوا

هـ. ق( په حکم په    ۸۵۰  –  ۸۰۷هـ. ق. کال د گوډ تیمور شاهرخ )  ۸۲۶شاه شهید په اوسني تاجیکستان کې د ختلان اوسـېـدونکی وو،  او په  
ختلان کې وواژه سو، سر یې په بلخ کې ښخ دئ، د سر پوست یې د شاهرخ په حکم  له پروړو )بوسو( ډک کړه سو او کابل ته یې راولـېـږه،  

سید علي  دلته دغه د پروړو د سر پوستکی خاورو ته سپارل سوی دئ. و. گ. )خزینة الاسرار( شاه اسحاق ختلاني په کبرویه طریقه کې د  
 هـ. ق.( خلیفه وو.   ۷۸۷ – ۷۱۴همداني )

 ددغې ودانۍ د جوړولو تأریخي ماده »با ظفر« ده چې د مقطع په وروستي نیم بیتي کې داسې راغلي ده : بگفتا »با ظفر« تأریخ این شد.  -  2

 فلــک گــفتا که اقـــــبالش قریـــن شد 

 بعصرش شیروبز یـکجا خـــورد آب

 که در علم نــهــیــبش ایــنچنیــــن شد 

 بــــــه غـــبـر او ســما افـتـــد تزلزل

 چو از راه غضب چین بر جبین شـد

 عدو زیر زره چـــــــون آب بنشست

 چو در روز نبردش دل به کین شـــد 

 چو نـــورِ احمــــدی بر چهـره دارد

 از آن رونـــق دِۀ اسـلام و دین شـــد 

هـ.ق. کال استنساخ سوی دئ، پخپل دیوان کې د    ۱۱۷۵حبیب الله خلیل د پـېـښور اوسـېـدونکی چې پـښـتو دیوان یې په  

کندهار، لوی احمد شاه بابا، اشرف الوزراء شاه ولي خان او نورو خانانو په ستاینه یو اوږد نظم لري چې څو بیتونه یې دا  

 دي :.  

 چې داخل په کندهار شـوم 

 نا آرامــــه پر کرار شــوم 

 په ثنا د کردگـــــــار شـوم 

 آه ارمان دی کندهاره!       

 چې یې نوم احمـــــد پـادشاه دی 

 کــــــل عالم ددۀ نیکــــخواه دی 

 شـــــــاه ولــي یې پشت پناه دی 

 آه ارمان دی کندهار!       

 دده عمــــر دې دراز وي 

 له ولیـانو دې په راز وي 

 په بـري دې سرفراز وي 

 آه ارمان دی کندهار!       

 خدای دې اوږد که سلطنت

 تا بـــــــــــــــه روزِ قیامت

 لـــــــه دښنو وه فــــراغت 

 آه ارمان دی کندهار!       

 خدای دې ورک دده بدان کا

 چې غمــــــونه جــاودان کا 

 فریـــادونه ځان په ځان کا 

 آه ارمان دی کندهار!

 اې زما ربه  ذ و الجلاله 

 پادشاه یې کړې کمــــاله 

 بـــــې نقصانه بې زواله 

 (3آه ارمان دی کندهار! )       

 

هـ.ق. کال   ۱۱۶۴هـ. ق. زوکړی( په پـښـتو ژبه کې ددیوان څښتن شاعر دئ. ده خپل دیوان په     ۱۱۳۰ملا علم اپریدی )

ترتیب کړی دی. دده د دیوان هغه خطي نسخه چې د ډیلي په نشنل آرکایوز کې خوندي ده، ما کتلې او متأسفانه د لوی احمد 

 نقل کړی دئ :شاه بابا په ستاینه کې مې دا یو بیت ځینې را

 

 احمد شاه غوندې ملک یې پر ځای ناست دی

 چې ثاني یې پخپل دور ســـلطان نشـــــــتـــه 

 

 

 نور بیا 

 

 ...هـ. ق. شهید( د خلاصة الانساب په سریزه کې چې  ۱۱۸۸حافظ الملک رحمت خان بړیڅي )

 

 

 ک لین  :قدرمنو لوستونکو! د ښاعلی رحمت آریا د آرشیف

